भारत सरकार
कृषि एवं किसान कल्‍याण मंत्रालय
कृषि, सहकारिता एवं किसान कल्‍याण विभाग
राज्‍य सभा
अतारांकित प्रश्न सं. 825
22 दिसम्‍बर, 2017 को उत्तरार्थ
विषय : ई-नाम के कार्यान्वयन में समस्याएं
825.   श्री डी॰ राजाः 
क्या कृषि एवं किसान कल्याण मंत्री यह बताने की कृपा करेंगे किः
(क) क्या यह सच है कि इलेक्‍ट्रॉनिक राष्ट्रीय कृषि बाजार (ई-नाम) जिसे एक वर्ष पूर्व बेहद धूमधाम से आरंभ किया गया था, लोकप्रिय होने में विफल रहा है; और
(ख) यदि हां, तो तत्संबंधी ब्यौरा क्या है और प्रणाली को कार्यान्वित करने में क्या समस्याएं आ रही है तथा प्रणाली की सफलता के लिए किए जा रहे सुधारात्मक उपायों का ब्यौरा क्या है?
उत्‍तर
कृषि एवं किसान कल्‍याण मंत्रालय में राज्‍य मंत्री (श्री गजेन्‍द्र सिंह शेखावत)
(क) एवं (ख) जी नहीं: ऑनलाईन प्रणाली के माध्‍यम से कृषि उत्‍पादन के मूल्‍य का पता लगाने तथा पारदर्शी बोली की सुविधा प्रदान करने के उद्देश्‍य से सरकार ने 8 राज्‍यों के 23 थोक बाजारों मे दिनांक 14.04.2016 को इलेक्‍ट्रॉनिक राष्‍ट्रीय कृषि बाजार स्‍कीम की शुरुआत की जिसे ई-एनएएम के नाम से जाना जाता है। वर्तमान में ई-एनएएम का विस्‍तार 14 राज्‍यों के 470 थोक बाजारों तक किया जा चुका है। ई-एनएएम का कार्यान्‍वयन भारत सरकार की वित्‍तीय सहायता से राज्‍य सरकारों के माध्‍यम से किया जाता है। अब तक ई-एनएएम में 35816.66 करोड़ रुपये मूल्‍य की 144.30 लाख टन वस्‍तुओं का कुल व्‍यापार दर्ज किया गया है।  

योजना के कार्यान्‍वयन में राज्‍यों के सामने पेश आ रही समस्‍याओं तथा चुनौतियों में, ई-एनएएम में स्‍थाई इंटरनेट सुविधा का प्रावधान, व्‍यापारियों को एकीकृत लाईसेंस, तथा ई-एनएएम बाजारों में आधार-भूत संरचना को उन्‍नत बनाना आदि शामिल हैं। स्‍कीम के सफल कार्यान्‍वयन हेतु लिए गए सुधारात्‍मक उपायों में व्‍यापारियों को बोली की सुविधा प्रदान करने के लिए मोबाईल एप्‍लीकेशन का कार्यान्‍वयन तथा विकास, व्‍यापारियों, किसानों, मंडी कर्मियों तथा व्‍यापारियों के लिए परख समाधान पर कार्यशाला का आयोजन करना आदि शामिल है। विभिन्‍न स्‍तरों पर बैठकों तथा बाजार में अधिकारियों के दौरों के माध्‍यम से प्रगति की गहन निगरानी की जाती है। 
*******
